
ᐄᐳᕆ 14, 2023 - ᓄᓇᕗᑦ ᒪᓕᒐᓕᕆᓂᕐᒧᑦ ᑐᙵᕕᒃ 11ᒋᓕᖅᑕᖓᓂ ᐊᕐᕌᒍᒥ ᑐᓂᓯᖃᑦᑕᓛᕐᖓᑕ ᐃᓕᓴᕐᓯᔾᔪᑎᓂᑦ 
ᐃᓕᓐᓂᐊᖅᑎᓄᑦ ᒪᒃᑯᑦᑐᓄᓪᓗ ᐊᑐᓂᑦ ᐊᕕᑦᑐᕐᓯᒪᓂᐅᔪᓂᑦ ᓄᓇᕗᒻᒥᐅᓂᑦ ᐱᔾᔪᑎᒋᓪᓗᒍ ᐃᖅᑲᖅᑐᐃᔨ ᐱᕗᓕ ᐳᕋᐅᓐ, 
ᑖᓐᓇ ᓯᕗᓪᓕᕐᐹᖑᓪᓗᓂ ᐃᖅᑲᖅᑐᐃᔨᓪᓗᐊᑕᐅᓚᐅᕐᓯᒪᔪᖅ ᓄᓇᕗᑦ ᐃᖅᑲᖅᑐᐃᕕᐊᓂ. ᑕᑯᔅᓴᐅᑎᑦᑎᓯᒪᒻᒪᑦ 
ᓯᕗᓕᖅᑎᑦᑎᐊᕙᓪᓚᕆᐅᓂᖓᓂᒃ ᓄᓇᓕᓐᓂᑦ ᑕᒫᓂ ᐊᒻᒪᓗ ᑲᑦᑐᖓᐃᕐᓯᒪᑦᑎᐊᖃᑦᑕᔪᒻᒪᑦ ᐃᑉᐱᒍᓱᓪᓚᕆᑦᑐᓂᓗ 
ᐱᓕᕆᖃᑎᖃᖃᑦᑕᓂᕐᒥᒃ ᒪᒃᑯᑦᑐᓂᑦ.  
 
ᐃᓚᒋᔭᐅᑎᓪᓗᓯ ᓄᓇᖅᑲᑎᔅᓯᓐᓄᑦ (ᐃᓚᒋᔭᐅᓪᓗᑎᒃ ᐃᓕᓴᕕᒻᒥ ᐊᖏᔪᖅᑳᑦ, ᐃᓕᓴᐃᔩᑦ, ᐃᓕᓐᓂᐊᖅᑎᓄᑦ ᐃᑲᔪᖅᑏᑦ, 
ᑎᒥᐅᔪᑦ, ᐊᒻᒪᓗ ᓇᓕᑐᐃᓐᓇᖏᓐᓄᑦ ᐃᓚᒋᔭᐅᔪᑦ ᑭᒃᑯᑐᐃᓐᓇᕐᓄᑦ ᐃᓚᖃᓪᓚᑦᑖᖏᑦᑐᓄᑦ ᐃᓕᓐᓂᐊᖅᑎᓂᑦ 
ᒪᒃᑯᑦᑐᓂᓪᓘᓐᓃᑦ), ᑐᙵᕕᒃ ᐃᓕᔅᓯᓐᓂᑦ ᐊᐱᕆᕗᑦ ᓂᕈᐊᕋᔅᓴᓕᐅᖁᔨᓪᓗᑎᒃ ᑭᓇᑐᐃᓐᓇᕐᒥᒃ ᐃᒫᒃ ᐱᐅᓯᖃᕐᐸᑦᑐᒥᒃ 
ᓴᐃᒪᓂᕐᒥᒃ, ᓯᕗᓕᕐᓯᓂᕐᒥᒃ, ᐊᑲᐅᙱᓕᐅᕈᑕᐅᔪᓂᑦ ᐋᖅᑮᖃᑦᑕᓂᕐᒥᒃ, ᐅᕝᕙᓘᓐᓃᑦ ᐱᓇᓱᐊᕈᑎᖃᑦᑎᐊᕐᓯᒪᔪᓂᑦ 
ᐊᓯᔾᔩᓂᕐᒧᑦ ᐱᐅᓯᕆᕙᑦᑕᖓᓂᒃ ᐃᓕᖅᑯᓯᕆᕙᑦᑕᖓᓂᓪᓗ ᐊᔾᔪᒥᓇᕐᓯᓪᓗᓂ ᑭᒃᑯᑐᐃᓐᓇᕐᓄᑦ.    
 
ᓂᕈᐊᕋᔅᓴᓕᐅᕈᓐᓇᕐᓂᖅ ᒪᑐᐃᖓᔪᖅ ᐃᓕᓐᓂᐊᖅᑎᓄᑦ ᖁᕝᕙᓯᓐᓂᓕᒻᒥ 6ᒥ 12ᒧᑦ ᐃᓕᓐᓂᐊᖅᑎᓄᑦ ᐅᕝᕙᓘᓐᓃᑦ 
ᒪᒃᑯᑦᑐᓄᑦ ᐅᑭᐅᓕᓐᓄᑦ ᑕᒫᓂ 10ᒥ 20ᒧᑦ. ᐊᑏ ᓇᔅᓯᐅᔾᔨᓂᐊᖅᑯᑎᑦ ᑎᑎᖅᑲᕐᒥᒃ ᓱᒻᒪᑦ ᑖᓐᓇ ᐃᓄᒃ ᐃᓕᓐᓂᐊᓂᕐᒧᑦ 
ᐃᑲᔫᓯᐊᖅᑖᕆᐊᖃᖅᑐᒋᒻᒪᖔᕐᐱᐅᒃ ᐆᒧᖓ ᑐᕌᖅᑎᓪᓗᒍ ᓇᓖᓂ ᕚᑦᑕᐸᓕ ᐅᕗᖓ administrator@nulf.ca ᑐᖔᓂ 
ᓇᒡᒐᔾᔭᐅ, ᔫᓂ 12, 2023.  
 
ᑐᙵᕕᒃ ᐱᓯᒪᓕᖅᑲᑦ ᑎᑎᖅᑲᓂᑦ ᑖᒃᑯᓇᙶᖅᑐᓂᑦ ᐃᓕᓴᕕᓐᓂᑦ, ᑎᒥᐅᔪᓂᑦ, ᐊᒻᒪᓗ ᑭᒃᑯᑐᐃᓐᓇᕐᓂᑦ, ᑲᑎᒪᔩᑦ 
ᕿᒥᕐᕈᓛᕐᖓᑕ ᐊᑐᓂᑦ ᓂᕈᐊᕋᔅᓴᓕᐅᕈᑕᐅᔪᓂᑦ ᓂᕈᐊᕋᔭᕐᖓᑕ. ᐃᔅᓯᕙᐅᑕᖅ ᖃᐅᔨᒃᑲᐃᓕᕋᔭᖅᑐᖅ ᓂᕈᐊᖅᑕᐅᔪᑦ 
ᑭᒃᑰᒻᒪᖔᑕ ᐃᓕᓐᓂᐊᓂᕐᒧᑦ ᐃᑲᔫᓯᐊᖅᑖᓂᐊᖅᑐᑦ ᑐᖔᓂ ᑕᓪᓕᒻᒥᖅ, ᔫᓂ 30, 2023.  
ᑮᓇᐅᔭᑦ ᐃᓕᓐᓂᐊᓂᕐᒧᑦ ᐃᑲᔫᓯᐊᑦ ᑐᓂᐅᖅᑲᖅᑕᐅᒐᔭᖅᑐᑦ ᐃᓕᓐᓂᐊᖅᑎᓄᑦ ᒪᒃᑯᑦᑐᓄᓪᓗ ᐅᑭᐅᓕᓐᓄᑦ 14ᓂᑦ 
ᐅᖓᑖᓂᓗ; ᐊᒻᒪᓗ ᐃᓕᓐᓂᐊᖅᑎᓄᑦ ᒪᒃᑯᑦᑐᓄᓪᓗ 13ᓂᑦ ᑐᖔᓂᓗ ᐅᑭᐅᓖᑦ ᑐᓂᓯᔭᐅᒐᔭᖅᑐᑦ ᑐᓐᓂᖅᑯᓯᐊᕐᒥᒃ 
ᓂᕈᐊᖅᑕᖓᓂᒃ, ᖃᑦᑎᕌᖅᑐᓴᐅᒻᒪᖔᖅ ᑐᑭᑖᕈᑕᐅᓯᒪᓛᖅᑐᖅ ᑲᑎᒪᔨᓄᑦ ᓂᕈᐊᕋᔅᓴᓕᐅᕈᑕᐅᔪᓕᒫᑦ ᐱᔭᐅᓯᒪᓕᖅᑲᑕ.  

ᓄᓇᕗᑦ ᒪᓕᒐᓕᕆᓂᕐᒧᑦ ᑐᙵᕕᒃ ᖃᑭᒪᒍᑎᔅᓴᓕᐅᕋᓱᐊᖅᑎᐅᒐᑎᒃ ᑎᒥᐅᒻᒪᑕ ᑮᓇᐅᔭᖅᑖᖃᑦᑕᓲᑦ ᒪᓕᒐᓕᕆᓂᕐᒧᑦ 
ᑲᑐᔾᔨᖃᑎᒌᒃᑯᓐᓂᑦ ᓄᓇᕗᒥ (ᑖᒃᑯᐊ ᑭᒡᒐᖅᑐᐃᕙᑦᑐᑦ ᒪᓕᒐᓕᕆᔨᓕᒫᓂᑦ ᑕᒫᓂ ᐃᖅᑲᓇᐃᔭᕐᐸᑦᑐᓂᑦ ᓄᓇᕗᒥ).  

